
Tuoks gīvenėms 

A, če jouksīs, a če kriuoksi, 

A, dejousi, a jau šuoksi, 

Dėinas, naktīs lek pru šali, 

Nepaklaus nieks, a to gali, 

A, tau rek kuo, a stavuoji, 

Sergi to, a stėpravuoji? 

Nieks pri mūsa nesėtaiksta, 

Šėrdės pīkst, a galva svaigst, 

Saulė tek, a ana leidas, 

Karšta če, a tvėlkėn speigā? 

Nieks nu mūsa neprėklausa: 

Lītos līn, a pardaug sausa? 

Tep jau īr soriedīta, 

Ka rek keltėis ėš pat rīta, 

Ė nodėrbtė dėinuos darbus, 

A, to spieji, a novargus. 

Vakare, jau nusėplūkus 

Lėndi sau i šėltus poukus, 

Berek tik parsėžegnuotė, 

Dievolėliou diekavuotė. 

 


